
GOUVÈNÈ CUOMO ANONSE LOKASYON POU ENSTITI NASYONAL MANIFAKTI 

FOTONIK ENTEGRE NAN ROCHESTER 

 
Gouvènè Andrew M. Cuomo jodia te anonse lokasyon pou Enstiti Fotonik Entegre pou 
Inovasyon Manifakti, yo tout pral nan Rochester, New York. Premye  anonse  pa Vis 
Prezidan Biden ak Gouvènè Cuomo nan jiyè, Enstiti Fotonik Entegre a pral ede garanti 
lidèchip peyi a nan rechèch teknoloji kap parèt, devlopman ak manifakti.  Nouvo spesifik 
sa yo se yon rezilta de yon kolaborasyon etwat ant biwo Gouvènè a, Lidè Majorite 
Asanble a Joseph Morelle, SUNY Polytechnic Institute, Inivèsite Rochester ak Enstiti 
Teknoloji Rochester. 
 
Katye jeneral biznis ak akseleratè biznis pou Enstiti a pral lokalize nan Legacy Tower, 
ansyen kay Bausch ak Lomb, kòm premye faz pwojè a.   Bilding Sibley a pral gen ladan 
yon sant devlopman mendèv, lokalize konpayi yo ak kreyasyon espas enkibatè a kòm 
dezyèm faz pwojè a.   Eastman Business Park pral lokal pou operasyon manifakti pwojè 
a.  
 
"New York fyè anpil dèske yo te chwazi l kòm kote pou nouvo demaraj Enstiti Fotonik 
sa, e nap travay di pou n asire devlopman pwojè sa yo kap kreye travay epi chanje 
sitiyasyon an osi rapidman ke posib," Gouvènè Cuomo te deklare. "Eta sa a se yon 
nouvo sant pou endistri wo-teknoloji, e nouvo etablisman sa yo pral yon gwo egzanp 
sou kijan nap transfòme ekonomi an nan Upstate. Mwen remèsye tout patnè nou yo 
paske yo te travay ansanm pou fè sa rive—se yon lòt gwo jou pou Rochester." 
 
Anplis, yo pral kreye yon komisyon jesyon ki gen sèt moun pou ede kontwole epi aplike 
pwogram lan, ki konpoze de twa manm ki soti nan gouvènman eta, de ki soti nan SUNY 
Polytechnic, ak youn nan chak Inivèsite Rochester ak Enstiti Teknoloji Rochester. 
 
Jan li te anonse nan jiyè a, yon sibvansyon federal $110 milyon pral sipòte yon 
konsòsyòm wo-teknoloji avèk operasyon biznis, yon konpayi enkibatè ak akseleratè, 
fòmasyon mendèv, ak yon konsèy direktè.   Envestisman prive ak piblik total nan Enstiti 
Fotonik la pral depase $600 milyon, enkli plis pase $250 milyon ki soti nan Eta New 
York pou ekipe, enstale, epi fè yon operasyon prototip fotonik modèn.  Travay enstiti a 
pral kreye epi sipòte plizyè milye djòb manifakti ak rechèch avanse nan Upstate ak nan 
Etazini epi kondwi a gwo avansman nan yon laj varyete aplikasyon pratik.    

Lidè Majorite Asanble a Joseph D. Morelle te deklare, “Mwen rekonesan anpil pou 
sipò Rochester kontinye ap resevwa nan men Gouvènè Cuomo e mwen remèsye tout 
patnè nou yo pou kolaborasyon ak angajman yo pou asire yon avni ki pi bon pou 
kominote nou yo.   Mwen espesyalman kontan paske nou te sele wòl Eastman 
Business Park kòm sant manifakti pou inisyativ sa a.  Lè nou pran pwochen etap 
enpòtan sa nap pozisyone Rochester pou elaji wòl li kòm yon lidè nasyonal nan rechèch 
ak devlopman fotonik, kiltive nouvo patenarya avèk envestisè yo, epi finalman akselere 
kwasans travay nan rejyon an.” 
 
Prezidan ak PDG Enstiti SUNY Polytechnic Dr. Alain E. Kaloyeros te deklare, 
“Jodia akoz lidèchip ak vizyon Gouvènè Cuomo, New York ap pran yon gwo etap 
pwogrè nan etabli Rochester kòm sant global rechèch ki akse sou fotonik ak devlopman 
pandan lap kapitalize sou envestisman san parèy eta ak federal pou ogmante wo-
teknoloji pou revitalize katye anba lavil yo.   SUNY Poly kontan dèske li te patisipe nan 
strikti vibran anba lavil Rochester, pandan nap elaji prezans nou lakay nou  Rochester. 
Nou voye sensè remèsiman ak rekonesans pou Gouvènè Cuomo e nap rete tann pou 
nou kontinye patenarya nou avèk Lidè Majorite a Joe Morelle, kominote biznis nan 
Rochester ak tout manm yo nan enstiti a toupatou nan New York ak nan peyi a." 
 
Prezidan Inivèsite Rochester Joel Seligman te deklare, “Sa a se yon gwo viktwa pou 
Rochester. Kritikman nou pral gen kounye a yon sistèm gouvènans efikas e sit manifakti 
enpòtan an pral nan Eastman Business Park, priyorite ki pi elve nan Konsèy Devlopman 
Ekonomik Rejyonal pandan katran ki sot pase yo.  Okenn moun pa merite plis kredi pou 
rezilta saj ak balanse sa pase Gouvènè Cuomo. Li te angaje nan rejyon nou an grasa 
plan devlopman ekonomik rejyonal ak lidèchip nasyonal nou nan fotonik nan yon fason 
ke okenn lidè politik pat janm fè anvansa.  Detèminasyon l pou l pran sitiyasyon an 
anchaj merite pi gwo lwanj.   Kite mwen eksprime rekonesans mwen tou a defansè ki pi 
efikas nan rejyon nou an Lidè Majorite a Joe Morelle, ki te travay avè m nan Konsèy 
Devlopman Ekonomik Rejyonal la, pou atikile rezon ki fè rezilta sa yo enpòtan anpil pou 
avni ekonomik Rochester.” 
 
Bill Destler nan Enstiti Teknoloji Rochester te deklare, “RIT fyè dèske li se yon 
patnè nan Fotonik AIM, yon inisyativ si, li pouswiv agresivman, ka kondwi a yon dezyèm 
revolisyon endistriyèl nan Rochester. Nou rekonesan spesyalman pou lidèchip Gouvènè 
a nan adrese kesyon enpòtan sa lidèchip òganizasyonèl ak lokasyon premye eleman 
enpòtan yo nan inisyativ Eta ki enpòtan. Wòl RIT la pral gen ladan mikwo-plakèt 
pwototip, tès ak anbalaj, e nou enpasyan anpil pou nou kòmanse.” 

